
მედიამონიტორინგი 01.11.2016
ტელევიზია  
31.10.2016
არხი: 	I არხი
გადაცემა:  რეალური სივრცე 18:30
ბოლო ორი კვირის განმავლობაში სამუშაო ადგილებზე 3 ადამიანი დაიღუპა. 2016 წლის ზუსტი სტატისტიკა ჯერ არ არსებობს,  თუმცა 2011-2015 წლის მონაცემები საგანგაშოა. ამ თემაზე სასაუბროთ გადაცემის სტუმარია ლევან ჟორჟოლიანი.
http://mediamonitoring.ge/mms/includes/video/video.php?id=4010899
--- 

31.10.2016
არხი: 	იმედი
გადაცემა: ქრონიკა 14:00
მუდმივმოქმედმა კომისიამ უკანონო ბრუნვიდან ამოღებული სხვადასხვა სახეობის ნარკოტიკი გაანადგურა. აკრძალული ნივთიერებები უახლესი ტექნოლოგიით სპეციალურ ღუმელში გაანადგურეს. სამართალდამცველები ნარკოტიკულ და ფსიქოაქტიურ საშუალებებს სასამართლოს შესაბამისი განაჩენის შემდეგ 3 თვეში ერთხელ ანადგურებენ. ნარკოტიკების განადგურების პროცესს მთავარი პროკურატურის და ჯანდაცვის სამინსიტროს წარმომადგენლებიც დაესწრნენ.
http://mediamonitoring.ge/mms/includes/video/video.php?id=4008750
--- 

31.10.2016
არხი: 	ტვ პირველი
გადაცემა: საქმიანი დილა TV1
პენსიონერების დასაქმების პროგრამას აუცილებლად განვახორციელებთ, ამის შესახებ საქართველოს პრემიერ-მინისტრმა გიორგი კვირიკაშვილმა განაცხადა. მისი თქმით, ამ ინიციატივას დიდი სპეკულაცია და ქარიშხალი მოყვა. თუმცა, ხელისუფლება მის განხორციელებას აუცილებლად აპირებს. კვირიკაშვილის განმარტებით, პენსიონერების დასაქმება არ არის "ქართული ოცნების" ინოვაცია, ეს არის დამკვიდრებული პრაქტიკა არაერთ ქვეყანასა და ორგანიზაციაში. წინა საარჩევნოდ ქართულმა ოცნებამ დააანონსა პროექტი ცხოვრება გრძელდება, რომელიც პენსიონერების დასაქმებისთვის ბიზნესს წაახალისებს.
http://mediamonitoring.ge/mms/includes/video/video.php?id=4008454
--- 



ინტერნეტი
31.10.2016	
მედიასაშუალება:  http://www.info9.ge/chven-shesakheb/159281-alkoholis-thambaqosa-da-skhva-narkotikis-mokhmarebis-shemstsavleli-evropis-saskolo-kvlevis-shedegebis-themaze-shekhvedra-gaimartheba.html?lang=ka-GE
ალკოჰოლის, თამბაქოსა და სხვა ნარკოტიკის მოხმარების შემსწავლელი ევროპის სასკოლო კვლევის შედეგების თემაზე შეხვედრა გაიმართება
დაავადებათა კონტროლისა და საზოგადოებრივი ჯანმრთელობის ეროვნულ ცენტრში ხვალ, ალკოჰოლის, თამბაქოსა და სხვა ნარკოტიკის მოხმარების შემსწავლელი ევროპის სასკოლო კვლევის შედეგების თემაზე ხვალ შეხვედრა გაიმართება. როგორც „ინფო 9“-ს დაავადებათა კონტროლის ცენტრიდან აცნობეს, შეხვედრას შრომის, ჯანმრთელობისა და სოციალური დაცვის, განათლებისა და მეცნიერების სამინისტროების და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელი პირები, ასევე საქართველოს პარლამენტის, თამბაქოს კონტროლის სამთავრობო კომისიის წევრი უწყებების, სამთავრობო, საერთაშორისო და არასამთავრობო ორგანიზაციების წარმომადგენლები, დარგის ექსპერტები დაესწრებიან. პროექტი ევროპის ნარკოტიკებისა და ნარკოდამოკიდებულების ევროპის მონიტორინგის ცენტრის (EMCDDA) ტექნიკური და ფინანსური დახმარებით, საქართველოს შრომის, ჯანმრთელობისა და სოციალური დაცვისა და განათლებისა და მეცნიერების სამინისტროებთან მჭიდრო თანამშრომლობით განხორციელდა. ”შეხვედრაზე დაავადებათა კონტროლისა და საზოგადოებრივი ჯანმრთელობის ეროვნული ცენტრი წარმოადგენს ალკოჰოლის, თამბაქოსა და სხვა ნარკოტიკის მოხმარების შემსწავლელი ევროპის სასკოლო კვლევის (ESPAD - EUROPEAN SCHOOL SURVEY PROJECT ON ALCOHOL AND OTHER DRUGS) შედეგებს. ალკოჰოლის, თამბაქოსა და და სხვა ნარკოტიკული ნივთიერებების მოხმარების შემსწავლელი ევროპის სკოლების კვლევის პროექტი საერთაშორისო კვლევაა, რომელიც ევროპის 35-ზე მეტ ქვეყანაში ტარდება. 2015 წელს პროექტს შეუერთდა საქართველოც. რაც ნიშნავს, რომ ჩვენ გავხდით ESPAD (THE EUROPEAN SCHOOL SURVEY PROJECT ON ALCOHOL AND OTHER DRUGS) ქვეყანა”, - ნათქვამია პრესრელიზში. ESPAD-ის პროექტის მთავარი მიზანია შედარებადი მონაცემების შეგროვება საქართველოში 1999 წელს დაბადებული სტუდენტების მიერ სხვადასხვა ნივთიერების გამოყენების შესახებ. ამ მონაცემის გამოყენება მოხდება ევროპაში მოსწავლეთა შორის ნივთიერებების გამოყენების ტენდენციების მონიტორინგისა და ქვეყნებს და ქვეყნების ჯგუფებს შორის ტენდენციების შესადარებლად.	
ინტერპრესნიუს.ჯი- http://www.interpressnews.ge/ge/sazogadoeba/404591-alkoholis-thambaqosa-da-skhva-narkotikis-mokhmarebis-shemstsavleli-evropis-saskolo-kvlevis-shedegebis-themaze-shekhvedra-gaimartheba.html?ar=A
--- 

31.10.2016	
მედიასაშუალება:  http://epn.ge/?id=34647
EMC უსახლკარო პირთათვის საარსებო შემწეობის მიღების შემზღუდავ რეგულაციებს საკონსტიტუციო სასამართლოში ასაჩივრებს
მუდმივი საცხოვრებელი ადგილის არმქონე, ქუჩაში მცხოვრები მიუსაფარი პირებისათვის საარსებო შემწეობის მიღების შემზღუდავი რეგულაციების არაკონსტიტუციურად ცნობის მოთხოვნით, 2016 წლის 31 ოქტომბერს, ადამიანის უფლებების სწავლებისა და მონიტორინგის ცენტრმა (EMC) სარჩელით მიმართა საქართველოს საკონსტიტუციო სასამართლოს. ამის შესახებ "ექსპრესნიუსს" ადამიანის უფლებების სწავლებისა და მონიტორინგის ცენტრიდან აცნობეს. მათი ინფორმაციით, EMC წარმოადგენს მოსარჩელე ვ. ჩ.-ს ინტერესებს, რომელიც მუდმივი საცხოვრებელი ადგილის არმქონე პირია და ეზღუდება საარსებო შემწეობასა და სხვა ბენეფიტებზე წვდომის უფლება. სადავო რეგულაციები ადგენს, რომ ქუჩაში მცხოვრებ უსახლკარო პირებს არ გააჩნიათ უფლება, დარეგისტრირდნენ სოციალურად დაუცველი ოჯახების მონაცემთა ერთიან ბაზაში, მიიღონ საარსებო შემწეობა და ისარგებლონ ბაზაში რეგისტრაციასთან დაკავშირებული სხვა სახის ბენეფიტებით, მაგ. ბაზაში რეგისტრაციის ფაქტთან დაკავშირებული ცენტრალური ხელისფულებისა თუ ადგილობრივი მუნიციპალიტეტების მიერ ადმინისტრირებადი სოციალური პროგრამებით, სახელმწიფო ბაჟის გადახდისაგან გათავისუფლებით სასამართლოში წარდგენილ სარჩელებსა თუ განცხადებებზე და სხვა. აღნიშნულს განაპირობებს ის სადავო ნორმები, რომელთა თანახმადაც, დასახელებული უფლებები ენიჭებათ ოჯახებს, რომლებიც მუდმივად ცხოვრობენ განცალკევებულ საცხოვრებელ ფართობზე. მოსარჩელე მხარე მიიჩნევს, რომ მუდმივი საცხოვრებელი ადგილის ქონის ფაქტის მიუხედავად, ორივე კატეგორიის ოჯახს შესაძლებელია გააჩნდეთ თანაბარი საჭიროება, დარეგისტრირდნენ სოციალურად დაუცველი ოჯახების ბაზაში და, ოჯახის სოციალურ-ეკონომიკური მდგომარეობის გადამოწმების შედეგად მინიჭებული სარეიტინგო ქულის შესაბამისად, ისარგებლონ საარსებო შემწეობის მიღების უფლებით და სხვა სახის, კანონით გათვალისწინებული სარგებლით. შესაბამისად, მოსარჩელის მტკიცებით ისინი წარმოადგენენ არსებითად თანასწორ პირებს, რომელთა მიმართაც განსხვავებულ რეგულაციებს ითვალისწინებს გასაჩივრებული საკანონმდებლო ნორმები. ამასთან, ამგვარი მიდგომა ვერ იქნება გამართლებული სახელმწიფოს შესაძლო ლეგიტიმური მიზნით, როგორიც არის საბიუჯეტო სახსრების დაზოგვა და/ან ადმინისტრირებასთან დაკავშირებული სირთულეები. გარდა კანონის წინაშე თანასწორობის უფლებისა, EMC მიიჩნევს, რომ გარკვეული პროცედურული სირთულეების თავიდან არიდების მიზნით, სახელმწიფო არ აღიარებს მოსარჩელესა და მის მდგომარეობაში მყოფ პირებს ღირსების, სიცოცხლისა და სოციალური უსაფრთხოების უფლებით დაცულ სამართლის სუბიექტებად, რაც იწვევს მათთვის იმ მინიმალური მოთხოვნილებების დაკმაყოფილებაზე უარის თქმას, რისთვისაც გამიზნულია საარსებო შემწეობა, კერძოდ საკვებსა თუ სხვა სახის პირველადი საჭიროებების დაკმაყოფილებისკენ მიმართულ საშუალებებს. მსგავსი მიდგომა ლახავს მოსარჩელის ღირსების უფლებას, რაც აბსოლუტურ უფლებათა კატეგორიას მიეკუთვნება და მისი შეზღუდვა სახელმწიფოს მხრიდან, ვერ იქნება გამართლებული რაიმე ლეგიტიმური მიზნით. ადამიანებისთვის საარსებო მინიმუმზე წვდომის უფლების შეზღუდვა მოსარჩელესა და მის მდგომარეობაში მყოფ პირებს ასევე აიძულებს იცხოვრონ სიცოცხლისა და ჯანმრთელობისთვის მუდმივი და განგრძობადი საფრთხის შემცველ გარემოში, რაც ეწინააღმდეგება საქართველოს კონსტიტუციით გარანტირებულ სიცოცხლის უფლებას, ისევე როგორც სოციალური უსაფრთხოების უფლებას. ეს უკანასკნელი თავის თავში მოიცავს ადამიანის მინიმალური საჭიროებების დაკმაყოფილების უფლებას, რათა შეძლოს არსებობა და კონსტიტუციით გარანტირებული ძირითადი უფლებებითა და თავისუფლებებით სარგებლობა. შესაბამისად, მოსარჩელე მხარის სასარჩელო მოთხოვნას წარმოადგენს სადავო ნორმების არაკონსტიტუციურად ცნობა საქართველოს კონსტიტუციის მე-14 მუხლთან, მე-15 მუხლის პირველ პუნქტთან, მე-17 მუხლის პირველ პუნქტთან, 39-ე მუხლთან და 42-ე მუხლის პირველ პუნქტთან მიმართებით. ​ EMC-ის ასევე წარდგენილი აქვს კონსტიტუციური სარჩელი საკონსტიტუციო სასამართლოს წინაშე, რომლის ფარგლებშიც ითხოვს, სადამსჯელო და რეპრესიული პოლიტიკის გამომხატველი იმ სამართლებრივი რეგულაციების გაუქმებას, რომლის თანახმად, სახელმწიფო ობიექტებში ნებართვის გარეშე მცხოვრებ სოციალურად დაუცველ პირებს ეზღუდებათ უფლება დარეგისტრირდნენ სოციალურად დაუცველი ოჯახების მონაცემთა ერთიან ბაზაში, მიიღონ საარსებო შემწეობა და ისარგებლონ ბაზაში რეგისტრაციასთან დაკავშირებული სხვა სახის ბენეფიტებით.

სამინისტროში გეგმური ამბოლატორიული მომსახურების ფასების კალკულაცია არ გააჩნიათ - სერგო ჩიხლაძე
სამოქალაქო პლატფორმა-ახალისაქართველოს“- ერთ-ერთი დამფუძნებელი, სერგო ჩიხლაძე საყოველთაო ჯანმრთელობის დაცვის სახელმწიფო პროგრამის ფარგლებში, გეგმური ამბულატორიული მომსახურების ეფექტიანობის 2015 წლის აუდიტის შესახებ საუბრობს. მისი თქმით, აუდიტის თანახმად, ჯანდაცვის სამინისტრო არ ითვალისწინებდა ამ წლების განმავლობაში პირველადი ჯანდაცვის რგოლის რეფორმირების შესახებ რეკომენდაციებს და კრიტიკას, რომელიც მოდიოდა ექსპერტული წრეებიდან, სპეციალისტებიდან და პოლიტიკური ოპონენტებისგან. სერგო ჩიხლაძე იმედოვნებს, რომ ახლა მაინც გაითვალისწინებს სამინისტრო აუდიტის დასკვნას, რეკომენდაციებს და დაიწყებს აქტიურ ქმედებას. ,,ჩატარებულმა აუდიტმა გამოავლინდა სერიოზული დარღვევები, რომლებიც აქვეითებს მიწოდებული სერვისების ხარისხს, ზრდის საყოველთაო ჯანდაცვის ხარჯებს, აუარესებს მოსახელების ჯანმრთელობის მდგომარეობას. კერძოდ, გეგმური ამბოლატორიული მომსახურების კაპიტაციური მეთოდით გათვალისწინებული ფასების კალკულაცია და წარმოშობა ვერ იქნა დადგენილი და ახსნილი. კალკულაციის დამადასტურებელი დოკუმენტაცია აუდიტის ჯგუფმა სამინისტროში ვერ მოიპოვა ასეთის არარსებობის გამო. ბენეფიციარებს გააჩნიათ ინფორმირებულობის უკიდურესად დაბალი დონე. ინფორმაციის ასიმეტრიულობის პირობებში, იზრდება გაწეული სამედიცინო მომსახურების ანაზღაურებისას შეუსაბამო, პაციენტის მხრიდან დამატებითი „ჯიბიდან გადახდების“ არსებობის რისკი. კერძოდ, გამოკითხვისას, ფიქსირდება ისეთი შემთხვევები, როდესაც ბენეფიციარმა გადაიხადა სამედიცინო მომსახურების თანხა, მიუხედავად იმისა, რომ მოსარგებლის პაკეტი ითვალისწინებდა მოცემული სამედიცინო მომსახურების დაფარვას. შედეგად, ერთსა და იმავე მომსახურებაში თანხას გადაიხდის როგორც სახელმწიფო-კაპიტაციური მეთოდით გათვალისწინებული პირობებით, ასევე ბენეფიციარიც. ყოველ რეგისტრირებულ ბენეფიციარზე ყოველთვიურად ხდება თანხის ანაზღაურება, იმის მიუხედავად, ისარგებლა თუ არა ბენეფიციარმა სამედიცინო მომსახურებით. შესაბამისად, ბენეფიციართა ზემოთაღნიშნულ რაოდენობაზე სახელმწიფოს მხრიდან ხდება თანხის ანაზღაურება, ხოლო ბენეფიციარების ნაწილს შესაბამისი ინფორმაციის უქონლობის გამო, არ უსარგებლიათ სამედიცინო მომსახურებით. გაუმართავია მონაცემთა ბაზა და არ არსებობს ზუსტი სტატისტიკური ინფორმაცია უტილიზირებული სერვისების შესახებ. დროის ერთ პერიოდში, ერთი და იგივე პერიოდში სხვადასხვა ამბულატორიებში იდენტური პირადი ნომრით პარალელურად დარეგისტრირებულია ასობით პირი, რომლებზეც სახელმწიფო ბიუჯეტი ორჯერ იხდის ფულს. არ არსებობს სტანდარტი სადაც გაწერილი იქნება პირველადი ჯანდაცვის თითოეული რგოლისათვის რეგისტრირებული პაციენტების ოპტიმალური/რეკომენდირებული რაოდენობა. ევროპული სტანდარტებით ის არ უნდა სცდებოდეს 1800-2000 ბენეფიციარს ერთ ექიმზე. ამ დროს, სხვადასხვა უბანზე (მარნეული, ლანჩხუთი, თბილისი) არის მრავალი შემთხვევაში, როდესაც ერთ ოჯახის ექიმზე მოდის 10 000 და მეტი ბენეფიციარი. მნიშვნელოვანი გამოწვევებია სამედიცინო პერსონალის კვალიფიკაციის ნაკლებობა, ამბულატორიების აღჭურვილობა და გეოგრაფიული ხელმისაწვდომობა”, - განაცხადა სერგო ჩიხლაძემ.

ომბუდსმენი: ბიზნესინტერესებსა და ადამიანის უფლებათა საჭიროებებს შორის ბალანსი დაცული არაა
სახალხო დამცველი უჩა ნანუაშვილი მიიჩნევს, რომ მიუხედავად საქართველოს მთავრობის სურვილისა, შეიქმნას კარგი ბიზნესგარემო, ბიზნესინტერესებსა და ადამიანის უფლებათა საჭიროებებს შორის ბალანსი დაცული არ არის. ამის შესახებ უჩა ნანუაშვილმა საერთაშორისო კონფერენციაზე “ბიზნესი და ადამიანის უფლებები: საქართველოს გამოწვევები და პერსპექტივები” განაცხადა. ომბუდსმენმა  ადამიანის უფლებების დაცულობისთვის სამართლებრივი მექანიზმების შექმნის საჭიროებაზე ისაუბრა. “ქვეყანაში მიმდინარე დიდი ენერგეტიკული და ინფრასტრუქტურული პროექტების ფონზე, ბიზნესსექტორში ადამიანის უფლებათა დაცვის თვალსაზრისით, სხვა ქვეყანების მსგავსად, საქართველოშიც მრავალი ხარვეზი გამოიკვეთა, თუმცა, მიუხედავად საქართველოს მთავრობის სურვილისა, შეიქმნას კარგი ბიზნესგარემო, ბიზნესინტერესებსა და ადამიანის უფლებათა საჭიროებებს შორის ბალანსი დაცული არ არის; ნაკლებია პასუხისმგებლობის გადანაწილება დამსაქმებელსა და დასაქმებულს შორის. სახელმწიფოს ვალდებულებაა, შექმნას გარკვეული სამართლებრივი მექანიზმები, რათა ადამიანის უფლებები დაცული იყოს ბიზნესის არასასურველი ზემოქმედებისაგან, ხოლო ამ უფლებების დარღვევის შემთხვევაში, მსხვერპლს ხელი მიუწვდებოდეს დაცვის ეფექტიან საშუალებებზე.აღსანიშნავია, რომ ბიზნესსექტორში ადამიანის უფლებების დაცვის მნიშვნელობაზე სახალხო დამცველი დიდი ხანია საუბრობს, თუმცა მსგავსი ხასიათის მასშტაბური ღონისძიება საქართველოში პირველად ტარდება და იმედს გამოვთქვამთ, რომ შეხვედრების შედეგად მიღებული საერთაშორისო გამოცდილება მნიშვნელოვნად დაეხმარება საქართველოს ხელისუფლებას ახალი მიდგომების მოძიებაში და შედეგის მომტანი გადაწყვეტილებების შემუშავებაში. ” – განაცხადა უჩა ნანუაშვილმა. კონფერენცია “ბიზნესი და ადამიანის უფლებები: საქართველოს გამოწვევები და პერსპექტივები” სახალხო დამცველის, დანიის ადამიანის უფლებათა დაცვის ინსტიტუტისა და შრომის საერთაშორისო ორგანიზაციის ერთობლივი ორგანიზებით ტარდება.
--- 

უსინათლო ლავრენტი კუჭუხიძეს ჩვენი დახმარება სჭირდება!
ჩერნოვეცკის საქველმოქმედო ფონდი „სოციალური პარტნიორობა“ ბატონ ლავრენტი კუჭუხიძეს გაგაცნობთ, რომელიც ძალიან მძიმე მდგომარეობაში იმყოფება და ჩვენი დახმარება სჭირდება! ბავშვობაში გადატანილი მენინგიტისგან, მას კიდურები წაერთვა. მუდმივი ავადმყოფობის გამო მას სკოლაშიც კი არ უვლია. არ უთამაშია ეზოში ბავშვებთან. მას ყოველთვის სხვისი დახმარება სჭირდებოდა. უჭირდა თავისით ჩაცმა, ჭამა და თავის მოწესრიგება. დედა უვლიდა პარალიზებულ შვილს ღრმა მოხუცებულობამდე, როდესაც დედა გარდაიცვალა, ბატონ ლავრენტის ნერვიულობის ნიადაგზე ორი ინსულტი გადაიტანა, რის შემდეგაც საწოლსაა მიჯაჭვული და შემდეგ დიაბეტი დაემართა რამაც მას მხედველობა წაართვა. მისი და ჯული, ძმასთან გადავიდა საცხოვრებლად, ბატონი ლავრენტი მარტო რომ არ დაეტოვებინა. ახლა 80 წლის ქალბატონი, რომელიც თავად ძლივს გადაადგილდება ოთახში, 74 წლის ძმას უვლის. საცხოვრებელი პირობები ძალიან მძიმეა. ბინაში ცივა და ნესტია, ოთახის გათბობა მოხუცებს არ შეუძლიათ. პენსია წამლების და საკვების შესაძენად არ ჰყოფნით. ოთახში მხოლოდ ერთი ნათურა ანთია, და ისიც ძლივს ბჟუტავს. ბატონი ლავრენტი მთელი დღე წევს, უამრავი საბნის ქვეშ, რომ არ გაიყინოს. ალბათ წარმოიდგინეთ რა საშინელ მდგომარეობაში უწევს ცხოვრება ბატონ ლავრენტის და მის მოხუც დას. გთხოვთ გულთან ახლოს მიიტანოთ მათი ისტორია და დახმარების ხელი გაუწოდოთ მათ. თუ გაქვთ საშუალება თანხა შეგიძლიათ ჩარიცხოთ ფონდის ანგარიშზე GE15TB7194336080100003 ან GE64BG0000000470458000 (დანიშნულება: ლავრენტი კუჭუხიძე ან პირდაპირ ფონდის საიტიდან https://fsp.ge/ge/donate/158/
--- 

31.10.2016	
მედიასაშუალება:  http://ick.ge/rubrics/society/31813-i.html
უკიდურესად გაჭირვებული ლოგინად ჩავარდნილი ქალი დახმარების დანიშვნას ითხოვს
90 წლის ნაზი სეფიაშვილი ყვარლის რაიონის სოფელ გავაზში შვილთან ერთად ცხოვრობს. მოხუცი 5 წელია ლოგინად არის ჩავარდნილი. მისი პენსია ოჯახის ერთადერთი შემოსავალია. „ხან სამი დღე ვარ მშიერი. მრცხვენია, რომ ვთქვა, მაგრამ მოხარშული კვერცხი მინდა, ისიც არ მაქვს. 9 თებერვალს გახდება ორი წელი, რაც დახმარება აღარ აგვიღია. შვილიშვილი რომ მომიკვდა, იმის შემდეგ მოგვიხსნეს. დიდი სახლი გაქვთო. სახლს ხომ არ შევჭამ? არც ძროხა მყავს, არც ქათამი, არც იხვი, არაფერი. ეს ერთი ინვალიდი ბიჭი მყავს და ეგ არის. მაგანაც როგორ უნდა მომიაროს, თვითონ არის მოსავლელი“, - ამბობს ნაზი სეფიაშვილი. როგორც კახეთის საინფორმაციო ცენტრს სოციალური მომსახურების სააგენტოში განუცხადეს, სოციალურმა მუშაკებმა ოჯახი ბოლოს 2016 წლის 9 სექტემბერს შეამოწმეს. მათი სარეიტინგო ქულა 65 ათასს აღემატებოდა, რაც საარსებო შემწეობის მიცემას არ ითვალისწინებს. „სახლის ფართი, რომელიც დეკლარაციაში მათ მიერ არის მითითებული, საკმაოდ მოზრდილია და გარკვეულ  გავლენას ესეც ახდენს. გარდა ამისა, სახლს გააჩნია დამხმარე ნაგებობა. აქვთ  მიწის ფართიც. კახეთია და იცით, რომ კახეთში ნაყოფიერი მიწებია. მიწის კოეფიციენტიც საკმაოდ მაღალია, ვიდრე რომელიმე სხვა რეგიონში, სადაც უფრო ნაკლებმოსავლიანი მიწაა. ნაზი სეფიაშვილის შვილი შრომისუნარიანად ითვლება, სტატუსი არ აქვს. ყველა ამ მონაცემზე დაყრდნობით, სარეიტინგო ქულა მაღალი გამოდის“, - აღნიშნეს სოციალური მომსახურების სააგენტოში.
--- 



ბეჭდვითი მედია
_____________________________________________________________________________ 
01.11.2016	
მედიასაშუალება: ქრონიკა+
ქვეყნის სახეა, თუ როგორ უვლის იგი პენსიონრებსა და ფსიქიკურად დაავადებულებს
ქვეყანაში ფსიქიკური დაავადებების გავრცელების თვალსაზრისით, სადღეისოდ, რა მდგომარეობა გვაქვს? რამდენად პასუხობს სახელმწიფო თავისი სერვისებით არსებულ გამოწვევებს? კონკრეტულად ბედიანის კლინიკა რა პრობლემების წინაშე დგას? არსებული რესურსების გათვალისწინებით რა შედეგები აქვს კოლექტივს მკურნალობის პროცესში? რამდენად ხშირია პაციენტების უკან დაბრუნება? როგორ უნდა გაუმჯობესდეს მდგომარეობა?
ქრონიკა+ ფსიქიატრიის დარგში არსებულ პრობლემებზე ესაუბრა შპს ბედიანის ფსიქიატრიული საავადმყოფოს დირექტორს.
http://mediamonitoring.ge/mms/includes/image.php?id=4010964&name=01.11.2016%20-%20%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%201&p=1&lang=ge

01.11.2016	
მედიასაშუალება: საქართველოს რესპუბლიკა
2015 წელს საწარმოო ტრავმებმა 123 სიცოცხლე შეიწირა
ბოლო 4 წელია საქართველოში საწარმოო შემთხვევებისას გარდაცვლილთა და დაშავებულთა რაოდენობა არ მცირდება. პროფკავშირებში ამტკიცებენ, რომ ეს შრომის ინსპექტირების დეპარტამენტის არაეფექტური მუშაობის გამოწვეული პრობლემაა. ინსპექციას არ შეუძლია სანქციის, ჯარიმის დაწესება და მხოლოდ რეკომენდაციის მიცემით შემოიფარგლება, სახალხო დამცველის ოფისის მიერ გამოქვეყნებული მონაცემებებით, 2015 წელს სამუშაო ადგილზე დაშავდა და გარდაიცვალა 123 ადამიანი. ეს მიუთითებს, რომ ქვეყანაში შრომის უსაფრთხოების დაუცველობა უმწვავესი პრობლემაა. „სულ მცირე, 2-3 დღეში ერთხელ ხდება სავალალო შემთხვევა, როდესაც სამუშაო ადგილებზე ადამიანები ჯანმრთელობის მძიმე დაზიანებებს იღებენ ან იღუპებიან. მხოლოდ უკიდურესად ცოტა ფაქტს აშუქებს მედია და შესაბამისად, საზოგადოების თვალთახედვის მიღმაც ბევრი რამ რჩება“, - აღნიშნულია უჩა ნანუაშვილის განცხადებაში. სახალხო დამცველი მიიჩნევს, რომ სამუშაო ადგილებზე ჯანმრთელობის დაშავებისა და გარდაცვალების შემთხვევები სახელმწიფოს პასუხისმგებლობის სფეროა. აღსანიშნავია, რომ 2015 წლიდან ქვეყანაში შრომის პირობების ინსპექტირების დეპარტამენტი მოქმედებს, თუმცა საქართველოს გარეთიანებულ პროფკავშირებში აცხადებენ, რომ მექანიზმი, რომელზეც ბიუჯეტიდან თანხა გამოიყოფა, არაეფექტური და ფორმალურია. პროფკავშირების თავმჯდომარის მოადგილის გოჩა ალექსანდრიას თქმით, ინსპექციას არ აქვს უფლება საკუთარი სურვილით, კომპანიის დაუკითხავად და თანხმობის გარეშე შევიდნენ და შეამოწმონ რამდენადაა დაცული უსაფრთხოების წესები, ხოლო რაც შეეხება შრომით უფლებებს (ხელფასი, გრაფიკი, ზეგანაკვეთურის ანაზღაურება და ა.შ.) ამ მხრივ შემოწმების უფლებამოსილება ინსპექციას არ გააჩნია. გარდა ამისა, ინსპექციას არ შეუძლია სანქციის, ჯარიმის დაწესება, შესაბამისად, დარღვევის აღმოჩენის შემთხვევაში მხოლოდ კომპანიისთვის რეკომენდაციის მიცემით შემოიფარგლება, რომელიც კონფიდენციალურია. „დამსაქმებლის ნება-სურვილზეა, შეუშვებს თუ არა ინსპექტორს კომპანიაში ან რამდენად გაითვალისწინებს მათ რეკომენდაციას. ამიტომ ვფიქრობთ, რომ ამ ეტაპზე ამ ორგანოს აღქმა სერიოზულად არასწორია. ერთადერთი შემთხვევა, როცა ინსპექციას უფლება აქვს დაუკითხავად შევიდეს საწარმოში, ტრეფიკინგზე ან იძულებით შრომაზე (იარაღით ან რაიმე სახის მუქარით იძულება) ეჭვია. ამასთან, რასაც თვალყურს ვადევნებთ, საწარმოო შემთხვევებში გარდაცვლილთა და დაშავებულთა რიცხვი მიმდინარე წლის განმავლობაში წინა წლებთან შედარებით დიდად განსხვავებული არ იქნება. რაც ასევე ადასტურებს უწყების არაეფექტურობას“, - აღნიშნა „ბიპიენთან“ საუბრისას გოჩა ალექსანდრიამ. პროფკავშირებში ყურადღებას ამახვილებენ სამშენებლო ობიექტებზე უსაფრთხოების ზომების შემოღების თაობაზეც, რომელსაც 2014 წელს პრემიერ-მინისტრმა ხელი მოაწერა, მაგრამ მისი აღსრულება დღემდე ვერ ხერხდება. 2016 წლის განმავლობაში საწარმოო შემთხვევებისას გარდაცვლილია 20-მდე და მძიმედ დაშავებულია (როდესაც მკურნალობა 2 დღეზე მეტხანს გრძელდება) 40-მდე ადამიანი. რაც შეეხება წინა წლების სტატისტიკას, შს სამინისტროს ცნობით, საწარმოო შემთხვევების შედეგად 2011 წელს 54 ადამიანი გარდაიცვალა და 137 დაშავდა. 2012 წელს 48 გარდაიცვალა და 289 დაშავდა; 2013-ში - 23 გარდაცვლილი და 111 დაშავებული, 2014 - 45 გარდაცვლილი და 72 დაშავებული და 2015 წელს 42 გარდაცვლილი და 82 დაშავებული.
http://mediamonitoring.ge/mms/includes/image.php?id=4010533&name=01.11.2016+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge

მედიასაშუალება: რეზონანსი
მედიკამენტების ბუმი საქართველოში
საქართველოში ფარმაცევტული ბაზრის უკონტროლობას მედიკამენტების ფასებზე განუკითხაობაც ემატება. განვლილი 2-3 წლის წინანდელ ფასებთან შედარებით, მომხმარებელმა მკვეთრი გაძვირება საკუთარ ჯიბეზე უკვე იწვნია. განსაკუთრებული ცვლილება შეინიშნება ანტიბიოტიკებზე, ასევე,ფსიქოტროპულ მედიკამენტებზე. გამონაკლისი არც ჯენერიკებია. ბრენდული მედიკამენტებისგან განსხვავებულ არაპატენტირებული პრეპარატების ღირებულებაც კი საკმაოდ მაღალია. ვითარება ვერ განმუხტა ქართულ ფარმაცევტულ ბაზარზე შემოსულმა ახალმა კომპანიამ "ჰუმანითი ჯორჯიამაც". მართალია, წინა წლის დეკემბრიდან მოყოლებული, ეს კომპანია ირწმუნებოდა, რომ მედიკამენტთა ფართო ასორტიმენტს შესთავაზებდა ქართულ ბაზარს (ძირითადად ხშირი მოხმარების წამლებს შემოიტანდა) და კონკურენციას შეუწყობდა ხელს, მაგრამ ფარმაცევტულ სექტორში არსებულმა ოლიგოპოლიამ გავლენა მასზეც იქონია. ბაზარზე ყველაფერი სუფთად რომ არ არის, ამას ადასტურებს ბიძინა ივანიშვილის ადრეული შეხვედრაც ფარმაცევტული კომპანიების წარმომადგენლებთან. ივანიშვილმა ისინი ხელოვნურად გამოწვეული წამლების სიძვირის გამო ამხილა. ამას ხანმოკლე გამონათება მოჰყვა, მაგრამ მალე ყველაფერი ძველ კალაპოტს დაუბრუნდა. არასამთავრობო ორგანიზაციის "გვახსოვდეს ჰიპოკრატე" წარმომადგენელი მარინა ბერიძე "ბიზნეს-რეზონანსთან" საუბრისას აცხადებს, რომ ფარმაცია უკვე ძალიან დიდი ხანია გადაქცეულია ბიზნესად. საერთოდ, ითვლება, რომ ფარმაცია მეცნიერებაა, დღევანდელ პირობებში კი აშკარაა, რომ ეს ბიზნესია, სადაც ჩვეულებრივი "იყიდე-გაყიდეს" პრინციპით მოქმედებენ. "საქართველოში არავითარი რეგულაცია არ არსებობს, რომ მედიკამენტების ფასებზე ან ზედა ზღვარი დაწესდეს, ან ქრონიკული პაციენტებისთვის მუდმივად საჭირო მედიკამენტები შეღავათიანი იყოს. ასეთი შეღავათი ყველა სახელმწიფოში, ყველა ნორმალურ ქვეყანაშია, ჩვენთან კი ვერანაირად შევიდა ძალაში. პარლამენტში სხედან ადამიანები, რომლებიც ლობირებენ ამ ბიზნესს და ფარმაცია ერთ-ერთი ყველაზე ხეირიანი, მომგებიანი სფეროა. ამიტომაც მედიკამენტების ფასი არასდროს მცირდება. საზოგადოების მხრიდან კიდევ უფრო მეტი აქტიურობაა საჭირო. ზუსტად რამდენით გაძვირდა ბოლო პერიოდში წამლები, ამაზე კვლევა არ ჩამიტარებია, მაგრამ მონიტორინგის საშუალება თითოეულ მოქალაქეს აქვს. იმ ადამიანზე უკეთესი მკვლევარი არ მეგულება, რომელიც აფთიაქში მუდმივად შედის და წამალს ყიდულობს. შესაბამისად, უკმაყოფილების ტალღაც მათგან მოდის", - აღნიშნა მარინა ბერიძემ. მან გაიხსენა, რომ წინა არჩევნების წინ თანამდებობის პირები ფარმაცევტული ბაზრის პრობლემებზე ღიად საუბრობდნენ, თუმცა არჩევნების შემდეგ ეს თემა დაივიწყეს. ქვეყანაში ანტიმონოპოლიური სამსახურიც არ მუშაობს, რომელიც ამ ბაზრის გასაკონტროლებლად აუცილებელი ბერკეტია. ასე რომ, ახლად არჩეულ ჩვენს პარლამენტს უამრავი საქმე ექნება, რათა კანონმდებლობაში ცვლილებები შეიტანოს და შემოიღოს ნორმალური კანონები, რომლებიც ამ ბაზარზე ფასებს დაარეგულირებს. სხვა შემთხვევაში, არანაირად არ მოხდება ფასის შემცირება. მომხმარებელი შემომტანი კომპანიებისა და ბიზნესმენების კეთილ ნებაზე ვერაფრით იქნება დამოკიდებული. თუ რატომ არ იმოქმედა ფარმაცევტულ ბაზარზე "ჰუმანითი ჯორჯიას" გამოჩენამ, ამას მარინა ბერიძე იმით ხსნის, რომ ეს კომპანიაც მოქმედი "თამაშის წესებში ჩაჯდა". ამიტომ თუ არ შეიცვლება ფარმაცევტულ ბაზარზე არსებული პირობები, მნიშვნელობა არ აქვს, ახალი კომპანია შემოვა თუ არა. "ვერ დაგიდასტურებთ, რომ ინდურ წამლებზეც ფასები გაზრდილია, მაგრამ დაკლებული რომ არ არის, ეს ზუსტად ვიცი. ოპტიმისტი ვარ და ერთადერთი, რისი იმედიც მაქვს, ისაა, რომ სამომავლოდ მაინც 300 დასახელების მედიკამენტზე ხელმისაწვდომობის გაზრდა როგორმე უზრუნველყონ. მაგალითად, პენსიონერებისთვის მაინც მედიკამენტები ხელმისაწვდომი გახდეს, მით უმეტეს, რომ ამაზე იყო საუბარი. წამლის ფასზე ზედა ზღვარიც უნდა დაწესდეს. თუ ეს მხოლოდ წინაასარჩევნო დაპირება არ იყო, მაშინ როგორმე მოახერხებენ ამ ბაზარზე ფასების დაწევას, თუ არადა, აშკარაა, რომ ბაზარზე დიდი მონოპოლისტი კომპანიების მიერ პატარა ფირმების გაქრობისა და ჩაყლაპვის პროცესი გაგრძელდება. განა ნორმალურია, რომ მთელი ფარმაცევტული ბაზარი, კლინიკები, სადაზღვევო კომპანიები და ახლა უკვე ბანკები ერთი სუბიექტის ხელშია? ამის შემდეგ საერთოდ შეიძლება რამე ჯანსაღ კონკურენციაზე საუბარი?" - აცხადებს მარინა ბერიძე. მედიცინის მეცნიერებათა დოქტორი, პროფესორი ოთარ თოიძე განმარტავს, რომ მედიკამენტების გაძვირებასთან დაკავშირებით კონკრეტულ მასალას არ ფლობს, მაგრამ, მისი შთაბეჭილებით, ასე იზოლირებულად მხოლოდ მედიკამენტები არ გაძვირებულა ქვეყანაში. მთლიანობაში, გაძვირდა ცხოვრება და მასთან ერთად-მედიკამენტებიც. წამლებზე მაღალი მოთხოვნის გამო, ეს განსაკუთრებით აღქმადია. ოთარ თოიძის თქმით, მოთხოვნა განსაზღვრავს მიწოდების თავისებურებებსაც. კერძოდ, საუბარია მრავალფეროვან მედიკამენტებზე, რომელთა წარმოებაც გაცილებით იაფია, მაგრამ ბევრად მეტი ფასნამატის საშუალებას იძლევა, რაც ბიზნესის ჩვეულებრივი კანონია. "მედიკამენტებზე ფასები იმიტომაა მაღალი, რომ სახელმწიფო რეგულაცია ფასებს არ შეეხება, მედიკამენტებზე მოთხოვნა მაღალია და არ არსებობს არანაირი კონტროლი მედიკამენტების ღირებულებაზე. მსოფლიოში სულ რამდენიმე სამედიცინო ფირმაა, რომელიც აწარმოებს ნამდვილ მედიკამენტებს, თორემ მიმსგავსებული ძალიან ბევრია. თვითონ ქვეყნის შიდა თავისებურება განსაზღვრავს წამლების მიმართ ფასს. ბოლო დროს ჯენერიკები შემოიღეს, მაგრამ ჯენერიკების საბაზრო ეკვივალენტიც მრავალია. მაგალითისთვის ასპირინიც კმარა. აცეტილსალიცილის მჟავა შეგიძლიათ იყიდოთ 50 თეთრად ანდა იყიდოთ ასპირინის, ან სხვა სახელწოდებით, სადაც მისი ფასი შეიძლება 7-დან 10 ლარამდეც მერყეობდეს. ზოგადად ასეთი მკვეთრი სხვაობა ხშირია", - აღნიშნა ოთარ თოიძემ და განმარტა, რომ ჩვენი ქვეყნისთვის წინგადადგმული ნაბიჯი იყო პარალელური იმპორტი. ცხადია, იგი სხვადასხვა წყაროდან წამლების შემოტანასაც გულისხმობს, თუმცა ეს წყაროები სახელმწიფოს მიერ უნდა შეირჩეს. ოთარ თოიძე მიესალმება რეცეპტის ინსტიტუტის შემოღებას, მაგრამ აქვე დიდ მნიშვნელობას ანიჭებს ექიმის პასუხისმგებლობის საკითხს. საუბარია, რომ მედიკოსების უმრავლესობა არ უზრუნველყოფს თავის პაციენტებს იმ მედიკამენტებით, რომიც მათთვის აუცილებელია. თუ ექიმმა იცის, რომ შესაძლებელია მედიკამენტი არ გამოიყენოს, მაშინ არ უნდა გამოუწეროს პაციენტს. ასევე, თუ მედიკოსმა იცის, რომ შეიძლება მხოლოდ ერთი მედიკამენტი გამოიყენოს, ასეთ შემთხვევაშიც, არ უნდა გამოწეროს სამი რეცეპტი: "საუბედუროდ, ბევრმა ექიმმა არ იცის, რამდენი მედიკამენტი უნდა გამოწეროს. ექიმთა კვალიფიკაციის კონტროლის სისტემა არ მუშაობს. მოსახლეობის განათლების დონეც დაბალია. რატომღაც ყველა სიტუაციაში ჰგონიათ, რომ მედიკამენტშია საშველი. ძველ ექიმებს კარგად ახსოვთ, რომ თბილისში სულ 30-მდე აფთიაქი იყო და წამლების უმეტესობა იქვე მზადდებოდა. ეს ყველაფერი გაქრა. ახლა მარტო ერთ ქუჩაზეა 30 აფთიაქი და იქაც მუდამ რიგია. ეს ნიშნავს, რომ ან ჩვენი მოსახლეობა დაავადდა, ან საქმე გვაქვს მედიკამენტურ ბუმთან, რასაც ხელს უწყობენ ფარმაკოლოგიური ფირმები. ისინი ფარული თუ ხილული ფორმით უწევენ მედიკამენტებს რეკლამას. დღე არ გავა, რომ ტელევიზიით მედიკამენტის რეკლამა არ გავიდეს. რა საჭიროა თავის ტკივილის მედიკამენტის რეკლამირება? ეს ხომ შეიძლება, პაციენტმა აფთიაქშიც იკითხოს?!"
http://mediamonitoring.ge/mms/includes/image.php?id=4010779&name=01.11.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

01.11.2016	
მედიასაშუალება: საქართველოს რესპუბლიკა
გაანადგურეს უკანონო ბრუნვიდან ამოღებული ნარკოტიკები
შინაგან საქმეთა მინისტრის ბრძანების საფუძველზე შექმნილმა მუდმივმოქმედმა კომისიამ, საქართველოს მასშტაბით სხვადასხვა დროს ჩატარებული საგამოძიებო ღონისძიებების შედეგად უკანონო ბრუნვიდან ამოღებული, სხვადასხვა სახეობის ნარკოტიკული საშუალებები: 1037 აბი „სუბუტექსი“, 355 გრ ჰეროინი, 3 კილო და 600 გრამი კოკაინი, 4 კილოგრამი მარიხუანა, ასევე, ფსიქოტროპული და ახალი ფსიქოაქტიური ნივთიერებები უახლესი ტექნოლოგიით, მაღალტემპერატურულ ღუმელში გაანადგურა. სამართალდამცველები ნარკოტიკულ და ფსიქოაქტიურ საშუალებებს, სასამართლოს შესაბამისი განაჩენის შემდეგ, 3 თვეში ერთხელ ანადგურებენ. მათი ცნობით, ნარკოტიკების განადგურების პროცესს, შსს-ს თანამშრომლებთან ერთად, მთავარი პროკურატურის და შრომის, ჯანმრთელობისა და სოციალური დაცვის წარმომადგენლებიც დაესწრნენ.
http://mediamonitoring.ge/mms/includes/image.php?id=4010809&name=01.11.2016+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge

ახალი თაობა-
http://mediamonitoring.ge/mms/includes/image.php?id=4010764&name=01.11.2016+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge

